
BOSNA I HERCEGOVINA

 FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD U NOVOM TRAVNIKU

B r o j: 006-0-K-06-000 018
Novi Travnik, 10.10.2006.g.

U IME FEDERACIJE BOSNE I HERCEGOVINE!

Kantonalni sud u Novom Travniku, u vijeću sastavljenom od sudija: Zuhdije Ćosića, kao predsjednika vijeća, Slavka Marića i Dunke Begić, kao članova vijeća, sa zapisničarem Senadom Kadić, u  krivičnom predmetu protiv optuženog Brnada Ivice, zbog  krivičnog djela  teško djelo protiv sigurnosti javnog prometa iz člana 336 stav 2 u vezi sa članom 332 stav 1 KZ F BiH, za koje je optužen optužnicom Kantonalnog tužilaštva Travnik broj KT-33/05 od 31.03.2006.g.,  nakon održane sjednice vijeća o razmatranju sporazuma o priznanju krivnje i pretresa za izricanje krivično-pravne sankcije, u prisutnosti Kantonalnog tužioca iz Travnika Bradić Mehe, optuženog lično i njegovog branioca Nikice Bodul, advokata iz Zenice, dana 10.10.2006.g. donio je i javno objavio slijedeću

P R E S U D U 

Optuženi: BRNADA IVICA zv. „Jure“ sin Gabrijela i majke Ruže rođene Šafradin, rođen 10.03.1977.godine u Travniku, stalno nastanjen u mjestu Šantići bb, općina Vitez, završio SSS, po zanimanju automehaničar, Hrvat, državljanin BiH, neosuđivan,

K R I V    J E

Što je:  

Dana 19.11.2005.godine oko 22,30 sati na magistralnom putu M-5 Vitez-Kaonik u mjestu Buhine kuće, općina Vitez, upravljajući pmv marke „Golf III“ reg. oznaka 117-E-413, koje je njegovo vlasništvo, krećući se iz pravca Viteza u pravcu Kaonika ne pridržavajući se saobraćajnih propisa protivno odredbama člana 29 i 183 Zakona o sigurnosti saobraćaja na putevima, ugrozio javni saobraćaj i doveo u opasnost život ljudi tako što je upravljao vozilom pod dejstvom alkohola sa koncentracijom alkohola u krvi od 2,17 promila te se kretao vozilom većom brzinom od 60 km kroz naseljeno mjesto, krećući se brzinom od 95 km/s, usljed čega je izgubio kontrolu nad vozilom, prešao na suprotnu kolovoznu traku i bočnom desnom stranom vozila udario u betonski stub za rasvjetu koji se nalazio na parking prostoru  ispred ugostiteljskog objekta „Šadrvan“, kojom prilikom je Bilić Vildana, koja se nalazila u vozilu kao suvozač, zadobila teške tjelesne povrede u predjelu glave u vidu  nagnječenja desne polovine mozga sa prelomom kostiju sa desne strane glave, od kojih povreda je nastupila smrt na licu mjesta, 

čime je počinio krivično djelo „teška krivična djela protiv sigurnosti javnog prometa“ iz člana 336 stav 2 u vezi čl. 332 stav 1 KZ FBiH, 

pa ga sud na temelju citiranog zakonskog propisa, te odredbi čl. 300 ZKP FBiH
O S U Đ U J E

NA KAZNU ZATVORA U TRAJANJU OD  1 (JEDNE) GODINE i 10 (DESET) MJESECI.

Na temelju odredbi člana 202 stav 1 ZKP FBiH optuženi se obavezuje da naknadi troškove krivičnog postupka, te  paušal sudu u iznosu od 50,00 KM u roku od mjesec dana po pravomoćnosti presude, pod prijetnjom prinudnog izvršenja. 

Na osnovu odredbi člana 212 stav 3 ZKP FBiH oštećena Bilić Šemsa iz Viteza s imovinsko-pravnim zahtjevom za naknadu štete u cijelosti se upućuje na parnicu.

